
13. Tempulli B
Ngjituni drejt veriut (djathtas) në 

rrugën që fillon në skajin perëndi-
mor të shëtitores. Në pjesen e 
sipërme, në të djathtë, do të shihni 
bazamentin e  një tempulli të shek. 
I mbas Krishtit. Nga ky monument ka 
mbetur vetëm bazamenti me blloqe 
katërkëndëshe të lidhura me shufra hekuri dhe plumb që ruhen ende 
në një gjendje të admirueshme, mbi të cilat ngriheshin dikur muret. 
Duke qenë se monumenti u gjet tërësisht i dëmtuar është e vështire të 
krijohet përfytyrimi mbi pamjen e dikurshme të këtij tempulli. 

14.  Agoraja Arkaike (?) 
Pasi keni lene mbrapa Rrugen 

Kryesore me dyqane e tempuj duke 
u ngjitur drejt veriut ju ndodheni tash-
më në një fushë të gjerë e të sheshtë. 
Pikërisht në këte vend arkeologët 
kanë hedhur së fundi hipotezën se 
mund të ketë qenë qendra e qytetit 
gjatë epokës arkaike. Këtu gërmimet vazhdojnë ende, por ju mund të 
dalloni themelet e një strukture me gjatësi 128 m ! Disa pjesë të kësaj 
strukture, vërtet  madhështore për kohën në të cilën është ndërtuar, ju 
mund t’i shikoni pasi janë lënë të hapura enkas për t’u vizituar. 

15. Akropoli
Akropoli ishte pjesa më e fortifi-

kuar e qytetit me një mur rrethues 
të posacëm dhe streha e fundit e 
banorëve në rast sulmi armik. Hyrja 
e vetme për në Akropol gjendet në 
anën jugore me një korridor të gjerë 
dhe pamje monumentale. Një pjesë 
e murit anësor e restaurar krijon ide-
në e fortifikimit te dikurshem. Ngjituni drejt majës së kodrës, ju po ecni 
pikërisht mbi një rrugë të ndërtuar mbi 2500 vjet më parë! Ky fortifikim 
ishte funksional në kohën romake, madje edhe gjatë Luftes Civile midis 
Cezarit dhe Pompeut. Pozicioni dominues i kësaj kodre, prej nga shihet 
praktikisht e gjithë Ultësira Perëndimore, ka bërë që ajo të fortifikohej 
vazhdimisht gjatë gjithë historisë. Vendosja e një qendre ushtarake 
komandimi, sot e braktisur, i ka dëmtuar rëndë shtresat arkeologjike. 

16. Temenos
Maja e kodrës me kuotë 104 m 

të qytetit ku gjendej tempulli i Apol-
lonit ka qenë e rrethuar me një mur 
dekorativ, i cili kufizonte zonën e 
shenjtë të qytetit : Temenos. Muri 

është ruajtur mjaft mirë në anën jugore, ku gjendet edhe hyrja monu-
mentale me harkun tipik apolloniat. Në krahun e majtë të hyrjes vihet 
re periudha më e hershme e murit, datuar në shek.V p.Kr. Vetë hyrja 
dhe muri në të djathtë të saj i takon mesit të shek.III p.Kr. Blloqet ranore 
apo gëlqerore dallohen për punimin kuadratik. Mbi to dallohen qarte 
dy simbole : gërmat Alfa dhe Delta të kombinuara në një monogram. 
Janë shkurtimi i fjalës damosios – që do të thotë shtetëror. 

17. Kuota 104
Maja e kodrës më të lartë të 

Apollonisë, e pagëzuar fillimisht nga 
Leon Rey me termin ushtarak “kuota 
104”, apo Kodra e Ullinjve siç e njo-
him nga botimet arkeologjike ven-
dase, ka përbërë qendrën e Zonës 
së Shenjtë të Qytetit. Pikërisht këtu, 
siç dëshmojnë mbishkrimet arkaike 
kushtuar Artemisit dhe Gaias, si dhe një reliev i shek. VI para Krishtit, 
kanë qenë vendosur faltoret kryesore të qytetit. Sot mbi lartësinë e 
kësaj kodre mund të dallohen gjurmët e bazamentit të tempullit te 
dikurshem, fare pranë bar restorant Leon Rey-it. Po aty mund te shihni 
edhe ekspozitën fotografike kushtuar aktivitetit të arkeologut francez 
që rizbuloi Apoloninë në vitet 1924-1938. 

18. OBELISKU 
Përpara portës së Temenosit, në të 

djathtë, ngrihet mbi një bazament cilindrik 
Obelisku, simbol i Apollon Agieus, mbrojtës 
i kolonistëve. Paraqitjen e  këtij obelisku, si 
simbol të Apolonisë e ndeshim shpesh në 
monedhat e qytetit. Monedhat e Apolo-
nisë duke filluar nga mesi i shekullit III para 
Krishtit kanë qenë të përhapura në të gji-
tha qendrat  kryesore të Mesdheut dhe 
përbëjnë gjetje të shpeshta arkeologjike 
edhe në ditët e sotme. 

19. Teatri 
Duke u nisur nga qendra e qytetit, 

pasi keni përshkuar rreth 300 m nëpër 
shtegun turistik të krijuar enkas për 
vizitorët përpara jush do te shfaqet 
teatri i qytetit antik. Për ndërtimin e 
tij është shfrytëzuar relievi i kodrës 
ndërsa në anën veriperëndimore 
është ndërtuar artificialisht një ledh 
për vendosjen e shkallares. Gërmimet e zhvilluara deri më sot kanë 
nxjerrë në dritë orkestrën dhe pro-skenën. Në Antikitetin e vonë teatri u 
braktis, në skenën e tij u ndërtua një kishë, kurse blloqet e shkallareve u 
përdorën për ndërtimin e mureve të Manastirit të Shën Mërisë. 

20. Nimfeu 
Nëse vazhdoni të ecni nga teatri 

në drejtim të veriut në një terren disi 
të thepisur pas 20 minutash do të 
arrini tek Nymfeu. Kjo cezëm mad-
hështore dekorative që shfrytëzon-
te ujrat e një burimi nëntoksor ende 
aktiv, përbën edhe monumentin 
më të madh e më të ruajtur në 
Apoloni.  Nymfeu shtrihet në një sipërfaqe pothuaj 1500 m2 në shpa-
tin e kodrës në pjerrësi 350. Në pjesën më të lartë të tij një mur i pret 
rrugën ujërave të burimeve dhe i përcjell në grykat e pesë kanaleve 
të shkallëzuara, 11 m larg njëri-tjetrit. Përmes këtyre kanaleve ujërat 
përcilleshin drejt depozitës.  Ndërtimi i nymfeut mund të datohet ne 
nje kohe me murin e temenosit rreth mesit të shek. III p.Kr. Monumenti 
funksionoi vetëm një shekull dhe u shkatërrua nga një shkarje masive 
dheu që dëmtoi dhe mbuloi me një shtresë rreth 7 m basenin dhe 
pjesën më të madhe të kanaleve.  Nymfeu u zbulua më 1962, gjatë 
hapjes së një tuneli ushtarak dhe u gërmua gjatë shtatë fushatave 
arkeologjike nga Hasan Ceka.

21. Shtepia e Athinase
Nje grumbull rrënojash qe aktu-

alisht gjenden brenda një rrethimi 
janë ajo që ka mbetur nga një 
pallat dikur madhështor me sipër-
faqe rreth 3500 m2. Arkeologet e 
quajnë këtë kompleks “Shtëpia e 
Athinasë” për shkak të mozaikëve 
të shumtë që ruhen në të. Nga 
perëndimi dhe lindja e kolonades 
ishin vendosur dhoma të shtruara me mozaikë që shërbenin krye-
sisht për pritje. Në mozaikun e dhomës lindore paraqiten motive nga 
mitologjia detare: në qendër, në një medaljon tetëkëndësh është 
dhënë Nereida e zhveshur, hipur mbi një delfin, ndërsa në gjysmë-
rrathët anësore notojnë hipokampë. Në krahun lindor gjendet dho-
ma e quajtur e Akilit, sepse në mozaikun e dyshemesë së saj është 
paraqitur ndeshja e heroit grek me mbretëreshën e amazonave, 
Pentesilea. Në një kornizë janë paraqitur dy skena nga amazonoma-
hia. Në të parën dy amazona po godasin një luftetar grek të gjunjë-
zuar, që kërkon mëshirë me dorën e ngritur lart. Në të dytën Akili me 
përkrenare atike mban në dorë mbretëreshën e amazonave, Pente-
silenë, të plagosur për vdekje prej tij gjatë betejës. Banesa ka qenë 
ndërtuar në shek.II pas Krishtit dhe është braktisur në fillim të shek.III. 

22. Vila me impluvium 
Ndërmjet gimnazit dhe manastirit, fare pranë shtëpisë moderne 

të arkeologeve, në tarracën e parë poshtë kurrizit të kodrës, gjen-
det një banesë e madhe e shekujve II-III pas Krishtit. Gjatë gërmimit 

të banesës u gjet portreti prej mer-
meri i një filozofi dhe shtati prej mer-
meri, pa kokë, i Athinasë, vepër e 
skulptorit athinas Euemerit. Të dyja 
skulpturat ruhen sot në Muzeun 
Kombëtar ne Tirane, si dhe një nga 
bazamentet prej guri gëlqeror me 
paraqitjen e Atlasit, që mban kol-
onat e botës, por zbulimi më spek-
takolar ishte gjetja e bustit të aristokratit romak në vitin 2010. Banesa 
i takon tipit romak me impluvium.

23. Gymnasium 
Në jugperëndim të manastirit, 

pasi keni lënë pas vilën me implu-
vium, në krah të rrugës që lidhte 
dikur portën jugore me qendrën e 
qytetit, gjendet një godinë e për-

caktuar si gimnazi (ose palestra sportive). Këtë përcaktim e ka 
dhënë gërmuesi i saj, arkeologu italian Sestrieri nisur nga gjetja e 
tjegullave me vulën gymnasion. Fillimet e godinës vendosen në 
shekullin VI para Krishtit, por ajo ka vazhduar të përdoret me disa 
rindërtime deri në shek.III pas Krishtit. 

24. Tempulli i Shtyllasit. 
Që nga porta jugore e qytetit duket qartë një kolonë e vetme 

vertikale mbi kreshtën e kodrës që duket në drejtim të jugut.  Kolo-
na e trajtuar sipas ordrit dorik është pjesa e mbetur e një tempulli, 
forma drejtkëndore e të cilit shquhet ende sot. Tempulli ka qenë 
ndërtuar rreth vitit 480 para Krishtit duke përdorur gurin e Karabu-
runit për blloqet dhe shtyllat. Perëndia së cilës i kushtohej nuk di-
het, por duke u nisur nga shembuj te ngjashem te botes antike 
si dhe afersise me portin antik mund te thuhet se patjeter ajo ka 
patur lidhje me detin.  Në këtë rast vjen në konsideratë Poseidoni, 
si perëndi e deteve, Afërdita e marinarëve; apo Hermesi e treg-
tarëve.

Apollonia ndodhet 12 kilometra larg qytetit të Fierit. Apollonia 
si qytet u themelua në fillim të shekullit të shtatë para Krishtit në 
tokat e Taulantëve Ilirë nga kolonizatorët grekë që vinin nga 
Korinti. Të dhënat e para të pranisë së tyre janë të dokumen-
tuara rreth vitit 620 para Krishtit. Emrin qyteti e mori për nder të 
perëndisë Apollon. Ndër 24 qytete në të gjithë botën mesdhe-
tare që mbanin këtë emër në Antikitet, Apollonia e Ilirisë ishte më 
e rëndësishmja dhe luajti një rol të madh si ndërmjetëse tregtare 
mes helenëve dhe ilirëve. Apollonia ishte në atë kohë një qytet 
i madh e i rëndësishëm në afërsi të lumit Aoos (Vjosë). Llogaritet 
që qyteti të ketë patur rreth 60 000 banorë, një shifër rekord për 
Antikitetin!

 
Apolonia e ruajti madhështinë e saj edhe në periudhën ro-

make. Shkolla apolloniate e arteve te bukurua ishte me famë 
në të gjithë botën antike. Në momentin kur në Romë, gjatë një 
komploti në Senat u vra Jul Cezari, nipi i tij Oktavian Augusti stu-
dionte oratorinë në Apolloni. Kronikat romake tregojnë sesi ai me 
të marrë vesh lajmin e vrasjes së Cezarit u nis me një anije nga 
Apollonia dhe kur, pas disa kohësh vetë Oktaviani u bë Peran-
dor, e ruajti mirënjohjen për qytetin ku kishte studiuar duke e liruar 
Apolloninë nga të gjitha taksat.

 
Pas një tërmeti në shek. III e.s lumi Aoos ndërron shtrat duke e 

shkëputur qytetin nga deti. Goditja rezultoi fatale në një epokë 
ku i gjithë aktiviteti tregëtar zhvillohej në lidhje me detin. Qyteti 
e humbi gradualisht rëndësinë ekonomike duke u shndërruar në 
një qendër të thjeshtë fetare. Por shuarja graduale dhe jo e dhun-
shme e jetës qytetare si dhe shndërrimi i zonës përreth në kënetë, 
të bonifikuar vetëm pas vitit 1945, bëri që zona arkeologjike të 
ruhet mjaft mirë. Arkeologët e quajnë Apolloninë Pompei i Sh-
qipërisë, pasi vetëm 10% e territorit të qytetit të dikurshëm është 
zbuluar deri më sot. 

Territori i madh i mbuluar me monumente, panoramat dhe 
peisazhet e mrekullueshme mbi fushën e Myzeqesë dhe Detin 
Adriatik, rruga automobilistike në gjendje mjaft të mirë, pozita e 
favorshme gjeografike pranë qyteteve kryesore dhe plazheve 
të jugut e bëjnë Parkun Arkeologjik Apolonia një destinacion të 
privilegjuar për turizmin kulturor në Shqipëri.   

Apolonia Parku Arkeologjik i Apolonisë
I shpallur monument kulture që në vitin 1948, qyteti antik i Apolo-
nisë bashkë me zonat përreth kanë marrë statusin e parkut arke-
ologjik më 2006. Sipërfaqja e gjerë në të cilën përfshihen vec 
qytetit edhe dy tempuj jashtë mureve si dhe dy nekropolet antike 
e bëjnë Apoloninë parkun arkeologjik më të madh të Shqipërisë 
dhe një nga më të mëdhenjtë në Ballkan.

Orari i vizitave në Park 
Cdo ditë nga ora 8.00 – 20.00 (prill- shtator)
dhe cdo dite ora 9.00 – 17.00 (tetor-mars)
Për vizita të organizuara ose jashtë orarit të zakonshëm lu-
temi kontaktoni Zyrën e Administrimit dhe Koordinimit.

Cmimi i biletave
Tarifa normale :  300 lekë
Tarifa e reduktuar :  150 lekë
Të djelën e fundit të cdo muaji (me përjashtim të qershor, 
korrik e gusht) hyrja falas.
Tarifa për filmime, xhirime (videoklipe, spote etj):  
1.000 lekë/ora

Shërbime 
Pranë muzeut arkeologjik një pikë e autorizuar ofron suve-
nire dhe botime të specializuara. 
Në territorin e parkut arkeologjik funksionojnë edhe dy bar-
restorante. Në afërsi të Manastirit, bar-restorant Apollonia 
ofron shumëllojshmëri specialitetesh të kuzhinës tradicion-
ale, kurse në majën e kodrës 104 bar-restorant Leon Rey 
shpalos një panoramë madhështore.

Kërkojmë mirëkuptimin tuaj !
Të nderuar vizitorë, në kushtet kur në Komunën ku gjendet 
Parku Apolonia ende nuk ka një pikë të grumbullimit të 
mbeturinave, pastrimi i territorit mbetet një sfidë mjaft e 
vështirë. Për këtë do t’ju luteshim të mbanit pastër mje-
disin, të mos ndizni zjarre dhe të qendroni vetëm në ven-
det e propozuara nga personeli i parkut. Mësuesit janë 
përgjegjës për nxënësit gjatë gjithë kohës së vizitës ashtu 
si dhe prindërit për fëmijët e tyre. Lutemi respektoni rregul-
loren e Parkut !

Homazh për rizbuluesin
e Apolonisë Leon Rey

“Qytet i madh dhe hijerëndë” - e cilësonin 
Apoloninë historianët antikë, por deri në vitet ‘20 
të shekullit XX pluhuri i harresës e kishte mbuluar 
lavdinë e qytetit të dikurshëm në të cilin jeta thuajse 

ishte fikur krejt. Misionin për rizbulimin e qytetit e 
mori përsipër arkeologu francez Leon Rey. Në 
dallim nga udhëtarët e tjerë të huaj që ishin mjaftuar 
me disa shënime udhëtimi mbi rrënojat e manastirit, 

Rey ishte i vendosur t’i kthente Apolonisë lavdinë 
e dikurshme. Pas nënshkrimit në vitin 1923 të 

së parës konventë arkeologjike në historinë e shtetit 
shqiptar misioni arkeologjik francez filloi kërkimet në 
terren. Ishte këmbëngulja e drejtuesit të këtij misioni 

Leon Rey që bëri të mundur jo vetëm identi-
fikimin e shpejtë të Apolonisë së lashtë, por edhe 
disa zbulime spektakolare në një kohë relativisht të 

shkurtër dhe me shpenzime modeste. 



Ju urojmë mirëseardhjen në Parkun Arkeologjik Apolonia!
Qyteti i Apolonisë është themeluar në shek. VI para Krishtit nga 

kolonë te ardhur nga Korkyra dhe Korinthi në tokat e Taulantëve 
Ilirë. Kronikat e lashta dëshmojnë se midis 30 qyteteve të të gjithë 
botës antike që morën emrin për nder të Perëndisë Apolon, më e 
madhja dhe më e rëndësishmja ishte Apolonia e Ilirisë, që dikur stre-
honte rreth 60 000 banorë. Një vizitë e plote e qytetit të Apolonisë 
do të kërkonte të paktën një gjysmë dite, per te pare me radhë te 
gjitha monumentet arkeologjike të ketij qyteti me jete e histori 1000 
vjeçare. Shpërndarja e tyre në nje territor mjaft te gjere e bën të 
pamundur një itinerar të vetëm, prandaj shpjegimin po e bëjmë në 
bazë të tri itinerareve të ndryshëm.

1. Qendra Monumentale
Një grup ndërtesash publike të 

zbuluara më 1925 nga arkeologu 
francez Leon Rei formojnë Qen-
drën Monumentale të qytetit të 
Apolonisë në periudhat helenistike 
dhe romake. Qendra ose siç quhej 
ne Antikitet Agora-ja, përfshin 
shëtitoren me 17 nishe dhe dy kate, portikun me absida, Monumen-
tin e Agonotetëve, Tempullin e Dianës, Bibliotekën dhe Odeonin. 

2. Shëtitorja A
Kompleksi i monumenteve të 

periudhës perandorake romake i 
ështe mbivendosur nje grupi më të 
lashtë monumentesh të ndërtuara 
lirshëm rreth sheshit të agorasë në 
shekujt IV-III para Krishtit. Stoa A, 
që është shetitorja më e hershme 
e qytetit, gjendet në anën lindore të sheshit, e mbuluar pjesërisht 
nga biblioteka e kohës perandorake romake. Ajo zgjatej drejt jugut 
për disa dhjetëra metra dhe vazhdimi i saj është gjetur edhe brenda 
Manastirit. Ndërtimi i saj u bë në gjysmën e dytë të shek. IV para 
Krishtit.

3. Harku i Triumfit
Para buleterionit ruhen katër 

këmbët e një harku triumfi, të ndër-
tuara me tulla dhe të veshura di-
kur me pllaka mermeri të bardhë. 
Monumenti që ka pasur një gjatësi 

14 m dhe lartësi rreth 10 m, përshkohej nga tri porta të mbuluara me 
harqe. I vendosur në një pozicion strategjik, tërthor me kryqëzimin e 
rrugëve kryesore, harku shërbente si kalim i detyruar për në shesh. 

4. Biblioteka
Për arkeologun që e zbuloi, 

francezin Leon Rey, ndërtesa në 
skajin lindor të agorasë ishte dhe 
biblioteka e qytetit, por funksioni i 
kësaj godine nuk është ende krejt  
i qartë. Është një ndërtim i thjeshtë 
katërkëndësh, i realizuar me të 
njëjtën teknikë dhe në harmoni urbanistike me buleterionin. Bibli-
oteka i është mbivendosur një shëtitoreje më të hershme fasadën e 
së ciles e ruan ende. Arsyeja që e nxiti Leon Rey-n të kërkonte këtu bi-
bliotekën - arkiv të Apollonisë në shek.II m.Kr., ishte prania e parvazeve 
që profilojnë muret e brendshme të ndërtesës si dhe e disa vrimave 
simetrike në to, që sipas arkeologut francez mund të kenë shërbyer 
për mbështetjen e rafteve prej druri. 

5. Buleterioni (Agonotetët)
Është ndërtesa më e dukshme në 

Agora dhe një nga simbolet e arke-
ologjisë shqiptare në përgjithësi. Ajo 
ka qenë selia e bulesë - Këshillit të 
Qytetit. Mbi kapitelet e zbukuru-
ara me gjethe akanthi, kalon një 
arkitra i profiluar në tri pjesë, ku ka 
qenë skalitur mbishkrimi kushtimor i 
monumentit.  I përkthyer nga greqishtja ai na informon se ky monu-
ment u ngrit “Për kujtim dhe nderim të Vil Valentin Fur Prokulit, prefekt 
i kohortës ... në Siri, tribun i legjionit Gemina në Panoni, agonotet, 
nga Kuint Vil Krispin Fur Prokuli, prytan, agonotet, arhiereus për gjithë 
jetën. Për inaugurimin u ndeshën 25 çifte gladiatorësh”.  Meqë të 
dy vëllezërit kishin qenë agonotetë, pra nëpunës të ngarkuar në or-
ganizimin e festave dhe garave sportive, buleterioni i ngritur për nder 
të tyre është quajtur edhe “Monumenti i Agonotetëve”. Ai ka qenë 
ndërtuar në çerekun e fundit të shek.II mbas Krishtit., siç mund të kup-
tohet nga mbishkrimi, lidhur me fitoret e perandorit Luc Veri. I zbuluar 
nga ekipi Rey, monumenti është restauruar nga mjeshtrat shqiptarë 
të drejtuar nga Koco Zhegu në vitin 1976.

6. Odeoni. 
I vendosur në anën veriore të 

sheshit, përballë buleterionit, ky 
monument ka shërbyer për shfaqjet 
muzikore e letrare, por edhe për 
mbledhje zyrtare. Në pamjen e 
brendshme monumenti ishte traj-
tuar si një teatër i vogël i mbështe-

tur në faqen e kodrës me cavea të përbërë prej 16 radhësh, ku 
mund të uleshin rreth 300 shikues.  Pavaresisht nga trajtimi i thjeshtë 
i jashtëm, nga brenda Odeoni kishte një pamje luksoze që e jepte 
veshja me mermer e cavea-s dhe e mureve. Odeoni datohet rreth 
mesit të shek.II mbas Krishtit.

7. Sanktuari pranë
odeonit 
Ngjitur me Odeonin, pikërisht 

pranë murit perëndimor të tij, gjen-
det një faltore e vogël kuadratike 
me përmasa 5 x 5 m. Fasada e saj 
zbukurohej nga dy kolona jonike.  
Në pjesën e prapme, që shfrytë-
zonte një nishe të murit mbështetës të shek.IV p.Kr., gjenden tri 
bazamente për vendosje skulpturash.  Nisur nga pozicioni qendror 
që zë ky monument mendojnë ta lidhin atë me kultin e perandorit. 
Por faltorja mund të ketë qenë edhe në funksion të Odeonit. 

8. Tempulli i Dianës
Kompleksi monumental i ndër-

tuar në çerekun e fundit të shek.
II mbas Krishtit mbyllet me tempu-
llin e Dianës, të vendosur në anën 
perëndimore të buleterionit. Gjatë 
gërmimit arkeologët kanë gjetur 
pjesë të shtatit të Dianës, dhe kjo 
i nxiti te mendojne se tempulli i ishte kushtuar kësaj perëndeshe që 
respektohej në mënyrë të veçantë në Apolloni.

9. Prytaneioni
Mbështetur me murin e bulete-

rionit dhe ndarë nga një rrugicë 
nga tempulli i Dianës gjendet një 
monument, funksioni i të cilit nuk 
është tepër i qartë. Nga perëndimi 
hyrja e tij e zbukuruar nga një ko-
lonadë me shtylla të rrumbullakëta 
mermeri me kapitele korintike, të 
çon në një sallë të madhe. Gjatë gërmimit të këtij monumenti në 
vitin 1960 u gjetën njëmbëdhjetë skulptura të shek.II-III mbas Krishtit, 
pjesa më e madhe e të cilave paraqisnin zyrtarë të lartë. Për këtë 
arsye u mendua se ajo ka shërbyer si prytaneion, pra vendi ku qën-
dronin çdo ditë nëpunësit më të lartë të qytetit.

10. Shëtitorja B
Sapo keni lënë prapa Odeonin përpara jush shpaloset monumenti 

më i ruajtur i periudhës klasike në Agora. Ajo eshte stoa ose shëti-
torja B e ndërtuar rreth mesit të shek.IV para Krishtit. Ky monument 
u përdor të paktën deri në shek.II mbas Krishtit. 36 kolona dorike 

tetëkëndëshe e ndajnë shëtitoren 
në dy rrugë paralele. Ajo mund të 
ketë patur edhe një kat te dytë të 
ndërtuar sipas stilit jonik. Stoa B e 
Apollonisë përbën një monument 
mjaft interesant, pothuajse unik 
në të gjithë Mesdheun, sidomos 
për trajtimin me nishe të murit fundor, që rriste qëndrueshmërinë e 
monumentit, por edhe krijonte sfonde mjaft të përshtatshme për 
vendosjen e 14 skulpturave, koka te filozofëve të lashtë. Disa prej 
tyre, të datuara në shek.II mbas Krishtit, u zbuluan gjatë gërmimeve 
të bëra nga Léon Rey. Në Antikitet në shëtitore rrihte pulsi i qytetit. 
Aty zhvilloheshin debatet filozofike dhe diskutimet e zjarrta mbi 
çështjet më të rëndësishme që shqetësonin banorët. Duke qenë 
një objekt me rëndësi të veçante në jeten e qytetit, për ndërtimin 
e saj u zgjodh një vend me pamje dominuese mbi territorin perreth 
dhe me një panoramë mahnitëse me detin në sfond.  

11. Tempulli A 
Sapo keni kaluar shëtitoren, 

në perëndim të saj, nga e maj-
ta gjendet një monument 
publik në formën e një godine 
katërkëndëshe. Pozicioni strat-
egjik, me një pamje madhështore 
mbi det, tregon rëndësinë e 
monumentit, pjesa e brendshme 
e të cilit ka qenë e shtruar me mozaikë. Një bazament me pllaka 
gurësh në krah të portikut lidhet me një skulpturë të ekspozuar dikur 
para monumentit. Nisur nga kjo arkeologët mendojnë se monu-
menti mund të jetë një faltore e lidhur me kultin e një heroi, apo të 
një perandori e ndërtuar në shek. I mbas Krishtit.  

12. Magazinat dhe cisternat 
Hyrja për në temenos nga ana perëndimore ishte trajtuar në 

formën e një korridori midis dy tarracave, mbi të cilat ngriheshin 
tempujt. Tarraca veriore e krijuar në mesin e shek. III para Krishtit 
kishte në faqen ballore tri am¬biente të mbuluara me qemer, të 
cilat shërbenin si magazina, apo dyqane. Njërin prej tyre ju mund ta 
shihni sot të restauruar pikërisht përballë skajit perëndimor të shëti-
tores. Ambienti në të majtë të këtij kompleksi, nga veriu ështe një 
cisternë me dy rezervuarë të njëllojtë, të cilët lidhen me njëri-tjetrin 
nëpërmjet një portëze me hark 
të mprehtë apolloniat. Ndërtimi 
është me tulla tipike apolloniate 
të suvatuara me Ilaç hidroizolues, 
të ngjashëm me atë të nymfeut 
të qytetit. Furnizimi me ujë i cister-
nës duket se bëhej nga çatia e 
tempullit që gjendej mbi tarracë.

Kjo fletëpalosje u përgatit në bashkëpunim me Ministrinë 
e Turizmit, Kulturës, Rinisë dhe Sporteve dhe Zyrën e Administrimit 

dhe Koordinimit të Parkut Arkeologjik Apolonia

Me mbështetjen e programit të Kombeve të Bashkuara 
“Kultura dhe Trashëgimia për zhvillim ekonomik dhe shoqëror” dhe 

Fondit Spanjoll për Objektivat e Zhvillimit të Mijëvjecarit. 

Falenderojmë për ndihmën në realizimin e kësaj fletëpa-
losjeje Misionin Arkeologjik dhe Epigrafik shqiptaro-francez të 

Apolonisë si dhe Prof. Dr. Neritan Cekën.

Harta arkeologjike dhe pamjet nga ajri:
Misioni shqiptaro-francez i Apolonisë

Fotot: Marin Haxhimihali

Paraqitja dhe përmbajtja e krejt këtij publikimi nuk nënkupton 
shprehjen e ndonjë pikpamjeje cfarëdoqoftë nga ana e UNDP 
ose UNESCO-s lidhur me statusin ligjor të cilitdo shtet ose territor, 

qytet ose rajon, me autoritetet e tyre, caqet ose kufijtë përkatës. 

Muzeu dhe Manastiri
Manastiri mesjetar, pjesa më e madhe e të cilit është ndërtuar me 
materiale të marra nga monumentet antike të qytetit, përfshin në 
perimetrin e tij dhe Kishën e Hyjëlindëses fillimet e së cilës datojnë në 
shek. XIII. Po këtu gjendet që prej vitit 1985 edhe muzeu arkeologjik 
në të cilin mund të vizitoni një koleksion të pasur gjetjesh që vijnë nga 
gërmime të periudhave të ndryshme në Apoloninë e Ilirisë.  


